[image: image1.jpg]vvvvvv

14

[T

[T

(nful

Opcinski sud u Sarajevu




BOSNA I HERCEGOVINA

FEDERACIJA BOSNA I HERCEGOVINA 
KANTON SARAJEVO

OPĆINSKI SUD U SARAJEVU
Br. 065-0-Su-17-000 562
Sarajevo,04.05.2017. godine


Na osnovu člana 70. Zakona o javnim nabavama (Sl. glasnik BiH“ broj 39/14) i člana 18. Pravilnika o unutrašnjoj organizaciji Općinskog suda u Sarajevu broj: 065-0-SU-13-003056 od 17.10.2013. godine, na preporuku Komisije za javnu nabavu formirane Rješenjem broj: 065-0-SU-17-000151  od 23.01.2017.  godine u postupku javne nabave roba: Nabava materijala za tekuće održavanje zgrade za potrebe   Općinskog suda u Sarajevu,   Predsjednik suda  d o n o s  i: 
ODLUKA

o izboru najpovoljnijeg ponuđača

Član 1.




Prihvaća se Preporuka Komisije za javne nabave i Okvirni sporazum  u iznosu od 15.000,00  KM bez PDV-a za nabavu  roba: Nabava Materijala za tekuće održavanje zgrade za potrebe  Općinskog suda u Sarajevu dodjeljuje se najpovoljnijem ponuđaču „Inter com d.o.o. Zenica“, a prema pristigloj ponudi br. 0125-A/17 od 05.04.2017.  godine  kao najbolje ocijenjenom. 

Član 2. 

(1) Prijedlog  Okvirnog sporazuma  dostavit će se na potpis izabranom ponuđaču u roku od deset (10) dana  od dana kada su svi ponuđači obaviješteni o ishodu postupka.
(2) Izabrani ponuđač je dužan dostaviti dokaze o kvalificiranosti u roku od 3 (tri)  dana nakon što svi učesnici budu obaviješteni od strane Ugovornog organa o rezultatima postupka nabave a u skladu sa točkom 11. Minimalni uslovi za kvalifikaciju TD za predmetnu nabavu.
(3) U slučaju da izabrani ponuđač propusti da dostavi dokaze o kvalificiranosti u navedenom roku ili dostavi neprihvatljive dokaze, ova odluka će se poništiti. 

Član 3. 

Ova odluka objavit će se na web stranici suda, www.oss.ba, istovremeno sa upućivanjem iste ponuđačima koji su sudjelovali  u postupku javne nabave, u skladu sa članom 70. stav (6) Zakona o javnim nabavama.
Član 4.

Donošenjem ove Odluke poništava se Odluka o poništenju postupka javne nabave br: 065-0-SU-17-000 562 od 20.04.2017. godine. 
Obrazloženje




Postupak javne nabave pokrenut je Odlukom o pokretanju postupka javne nabave broj: 065-0-SU-17-000562– Nabava Materijala za održavanje zgrade  za potrebe Općinskog suda u Sarajevu od 10.03.2017. godine. Javna nabava je provedena putem Konkurentskog zahtjeva za dostavu ponuda. 
Procijenjena vrijednost javne nabave bez PDV-a iznosi do 15.000,00 KM 
Tekst Konkurentskog zahtjeva za dostavu ponuda za nabavu roba: Materijala za održavanje zgrade učinjen je dostupnim svim zainteresiranim  ponuđačima, na portalu javnih nabava e-Procurement uz  objavljeno obavještenje o nabavi pod brojem 1299-7-1-35-3-6/17  od 28.03.2017. godine u 14:15 sati. 
U skladu sa Odlukom o pokretanju postupka, Komisija za provođenje postupka javne nabave formirana Rješenjem broj: 065-0-SU-17-000 151 od 23.01.2017.  godine je sprovela proceduru nabave, obavila javno otvaranje ponuda, sačinila i  dostavila Zapisnik o pregledu i ocjeni  ponuda 19.04.2017. godine i preporuku o poništenju postupka javne nabave u skladu s Čl. 69 stav 2 točka d, jer nijedna ponuda dostavljena u krajnjem roku za dostavu ponuda nije ocijenjena kao prihvatljiva. 
U Zapisniku  o pregledu i ocjeni ponuda broj: 065-0-SU-17-000562  od  19.04.2017. godine  je utvrđeno sljedeće:

· da je ukupan broj pristiglih ponuda tri  (3) 

· da je blagovremeno zaprimljeno ukupno tri  (3) ponude
· da  sve tri (3) ponude nisu prihvatljive za Ugovorni organ: 
1.Senigor d.o.o. Sarajevo (Budući da ponuđač nije popunio Obrazac (Prilog 6) na način da je naveo sve minimalne tražene tehničke karakteristike kako je to već traženo u točki 1) Sadržaj ponude i način izrade ponude, TD za predmetnu nabavu.

2.Penny d.o.o. Sarajevo (Budući da ponuđač nije popunio Obrazac (Prilog 6) na način da je naveo sve minimalne tražene tehničke karakteristike kako je to već traženo u točki 1) Sadržaj ponude i način izrade ponude TD za predmetnu nabavu  i jer je  ponudio  stroj za varenje slabije jačine od tražene (5-150 A).
3.Inter com d.o.o. Zenica (Budući da ponuđač nije popunio Obrazac (Prilog 6) na način da je naveo sve minimalne tražene tehničke karakteristike kako je to već traženo u točki 1) Sadržaj ponude i način izrade ponude TD za predmetnu nabavu. 
Na ime spomenutog Zapisnika o pregledu i ocjeni ponuda od 19.04.2017. godine i preporuke Komisije, Ugovorni organ je dana 20.04.2017. godine donio Odluku o poništenju postupka javne nabave u skladu s Čl. 69 stav 2 točka d) nijedna od primljenih ponuda nije prihvatljiva. 

Na Odluku o poništenju postupka javne nabave  br.: 065-0-SU-17-000 562 od 20.04.2017. godine nezadovoljni  ponuđač Inter com d.o.o. Zenica izjavljuje žalbu dana 21.04.2017. godine (putem faksa). Ugovorni organ je obustavio postupak javne, i utvrdio da je žalba blagovremena, dopuštena i izjavljena od ovlaštene osobe. Žalitelj u svojoj žalbi br.: 125-04/17-1 od 21.04.2017. godine ističe sljedeće: „Shodno naprijed navedenom, smatramo da ste trebali uputiti zahtjev za dodatno pojašnjenje za stavke za koje ste naveli da ne sadrže sve minimalne tražene tehničke karakteristike, pa čak i da dostavimo tehničke listove ponuđenog...Ranije iskustvo nam govori i da je stav URŽ-a istovjetan našem stavu...“
U pogledu žalidbenog navoda, Komisija je ovaj navod ocijenila kao utemeljen i ponovno izvršila pregled i ocjenu dostavljenih ponuda u predmetnom postupku. S tim u vezi, Komisija je 24.04.2017. godine uputila Zahtjev za pojašnjenje u skladu s Čl. 68 stav 3, ponuđačima Inter com d.o.o. Zenica, Penny d.o.o. Sarajevo i Senigor d.o.o. Sarajevo da pojasne stavke za koje je u Zapisniku o pregledu i ocjeni ponuda od 19.04.2017. godine utvrđeno da ne sadrže sve minimalne tražene tehničke karakteristike (iz Priloga 6) s krajnjim rokom za dostavu pojašnjenja do 27.04.2017. godine do 13:00 sati. Sva tri ponuđača su dostavili svoja pojašnjenja do krajnjeg roka za dostavu. Ponuđači Inter com d.o.o. Zenica i Senigor d.o.o. su svojim pojašnjenjem otklonili svoje nedostatke u ponudama vezano za stavke u Prilogu 6 koje nisu sadržavale sve minimalne tražene tehničke karakteristike. Ponuđač Penny d.o.o. Sarajevo svojim pojašnjenjem nije otklonio nedostatke vezano za ponuđene stavke iz Priloga 6 (broj:77 stroj za zavarivanje, broj: 78 lak za drvo) i stoga je njegova ponuda neprihvatljiva za Ugovorni organ i odbacuje se u  skladu s Čl. 68 stav 4 točka c. Ponuđene stavke (77,78) ne zadovoljavaju minimalne tražene tehničke karakteristike koje su tražene u Prilogu 6 TD za predmetnu nabavu. 
Komisija je utvrdila da su ponude koje su dostavili ponuđači Inter com d.o.o. Zenica i Senigor d.o.o. Sarajevo u potpunosti prihvatljive za Ugovorni organ i zadovoljavaju minimalne uslove za kvalifikaciju (u skladu s Čl. 45 i 46 ZJN) i ostale uslove postavljene u TD broj:  065-0-SU-17-000 562 za predmetnu nabavu.

Uzimajući u obzir da je komisija u cijelosti pravilno postupila i da je izbor najpovoljnijeg ponuđača izvršen u skladu sa Zakonom o javnim nabavama, podzakonskim aktima i tenderskoj dokumentaciji u cijelosti se prihvaća Zapisnik o pregledu i ocjeni ponuda.

Tabelarni pregled pristiglih ponuda  – rang lista prihvatljivih ponuđača za nabavu  roba: Materijala za tekuće održavanje zgrade za potrebe Općinskog suda u Sarajevu glasi:

	R.B.
	Naziv ponuđača
	Vrijednost ponude bez PDV-a

	1.
	Inter com d.o.o. Zenica
	13.821,00 KM

	2.
	Senigor d.o.o. Sarajevo
	13.885,94 KM


U skladu sa kriterijem najniža cijena tehnički prihvatljive ponude, Okvirni sporazum  za nabavu  roba: Materijala za održavanje zgrade  za potrebe  Općinskog suda u Sarajevu dodjeljuje se ponuđaču „Inter com d.o.o.“  Zenica  na period  od 12 mjeseci  od dana zaključivanja. 
PRAVNA POUKA 

Svaki ponuđač koji ima legitimni interes u predmetnom postupku javne nabave, a koji smatra da je ugovorni organ  u toku postupka prekršio jednu ili više odredbi  Zakona o javnim nabavama ima pravo priložiti žalbu u pisanoj formi u roku od 5  (pet) dana od dana prijema ove odluke u skladu sa članom 99. i 101. Zakona.

Prilog:

1. - Zapisnik o pregledu i ocjeni ponuda broj: 065-0-SU-17-000562 od 03.05.2017. godine
Dostaviti: 

1.   Svim učesnicima u postupku

2.   Komisija za javne nabave

3.   Služba računovodstva

4.   a/a

